
SARS e bega go thoma ga Setlha sa go Faela sa ngwaga 

wa motšhelo wa 2024 
  
Tshwane, 28 June 2024 – Ditirelo tša Motšhelo tša Afrika Borwa (SARS) di begile la 

15 Julae 2024 bjale ka go thoma ga Setlha sa go Faela sa balefela motšhelo ba 

sebakanyana le balefela motšhelo bao e sego ba sebakanyana bao ba swanetšego 

go faela dipušetšo tša motšhelo. Di Auto-assessment tša katološo e kgolo ya 

balefela motšhelo di tlo dirwa go tloga ka la 1 go fihla ka la 14 Julae 2024.  
  
Balefela motšhelo bao dintlha tša bona tša kgokaganyo, go akaretša aterese ya 

imeile le nomoro ya selefounu, gammogo le dintlha tša panka, di fetogilego ba 

swanetše go mpshafatša dintha tšeo go eFiling goba go SARS MobiApp go 

nolofatša Setlha sa go Faela. Mpshafatšo ya tshedimošo ye e thuša go thibela 

bomenetša le bohodu bja boitsebišo.  
  
Khomišinare wa SARS, Edward Kieswetter, o holofeditše balefela motšhelo gore 

SARS e dula e ikgafetše go nepo ya yona ya go nolofatša Setlha sa go Faela go 

balefela motšhelo ba tlwaelo gore e be tshepetšo  yeo e nyakago fela mošomo o 

monnyane goba e sa nyakego mošomo wa molefela motšhelo, ka lebaka la tirišo ya 

data e kgolo, thuto-metšhene le dipalopalo tša khomphutha.   
  
Go ya ka tebo ya leano ya go nolofaletša balefela motšhelo go fihlelela boitlamo bja 

bona bja semolao, SARS e itheta ka go bega gore palo ya balefela motšhelo ba 

bantši bao ba tlogo lekolwa ka auto assessment e tlo gola ka 4.8 million lenyaga go 

bapetšwa le balefela motšhelo ba 3.8 ngwagola.  
  
Balefela motšhelo bao ba dumelelanago le auto-assessment ga ba hloke go dira 

selo. Ge eba go na le pušetšo ya tšhelete, e tla lefelwa mo diiring tše 72. Ge eba 

molefela motšhelo o kolota SARS, molefela motšhelo o swanetše go dira peakanyo 

ya tefelo pele ga letšatšikgwedi la mafelelo.  
  
Ge eba molefela motšhelo ga a dumelelane le auto-assessment, o swanetše go dira 

diphetogo ka moka tšeo di hlokegago gomme a faele pušetšo ya gagwe ka mokgwa 

wo o tlwaelegilego ka eFiling goba ka SARS MobiApp ka la goba pele ga la 21 

Oktobere 2024, letšatšikgwedi la mafelelo la balefela motšhelo bo e sego ba 

sebakanyana. 
  
Matšatšikgwedi a Setlha sa go Faela:  

• Ditsebišo tša auto-assessment: 1 - 14 Julae 2024 
• Balefela motšhelo ka noši (bao e sego ba sebakanyana): 15 Julae 2024 - 21 

Oktobere 2024 
• Balefela motšhelo ba sebakanyana: 15 Julae 2024 - 20 Janaware 2025 
• Ditherasete: 16 Setemere 2024 - 20 Janaware 2025 



  
Khomišinara Kieswetter o boletše gore, “Palo e kgolo ya diplatfomo tša ditšithale 

tšeo di  hwetšagalago go balefela motšhelo di tiišetšaleswa mokgwa wa phokotšega 

ga palo ya balefela motšhelo bao ba hlokago go etela makala le go ema 

methalading.” Go holofetšwe gore mo dibekeng tše pedi tša mathomo tša Julae le 

dibeke tše pedi tša mathomo tša Oktobere, bjale ka ge balefela motšhelo ba 

kgorogela go amana le SARS, go ka ba le sebaka seo balefela motšhelo ba ka 

hlokago go ema nako e telele go feta ka fao go tlwaelegilego go abelwa ditirelo.  
  
  
Balefela motšhelo bao ba lekotšwego ka auto assessment eupša ba nyaka go dira 

tleleime ya phokoletšo ya motšhelo wa solara ba ka tlatša dipušetšo tša bona tša 

motšhelo gomme ba di faele ka mokgwa wo o tlwaelegilego. Tshedimošo entši ka ga 

phokoletšo ya motšhelo wa solara go wepsaete ya SARS go sars.gov.za.    
  
Balefela motšhelo ba ka ikgokaganya le SARS ka SARS Online Query System. 

SARS Online Query System ke platfomo ya onelaene ya go dirišwa gabonolo ya go 

hwetšagala go wepsaete ya SARS (https://tools.sars.gov.za/soqs).  Balefela 

motšhelo ba ka diriša tirelo ye ntle le go etela lekala la SARS goba go letšetša 

SARS.  

 

SARS Online Query System e kgontšha molefela motšhelo:  
a. Go romela potšišo mabapi le kabelo ya tefelo. 
b. Go dira kgopelo ya nomorotšhupetšo ya gago ya motšhelo. 
c. Go romela ditokumente tša thekgo ge eba SARS e go kgopetše go dira 

bjalo. 
d. Go dira pego ya kgetsi e mpsha ya bohwa. 
e. Go mpshafatša moemedi yo a ngwadišitšwego. 
f. Go dira kgopelo ya maemo a gago a obamelo ya motšhelo. 
g. Go tiišetša maemo a gago a obamelo ya motšhelo. 
h. Go lekola ge eba molefela motšhelo o swanetše go amogela auto-

assessment, yeo e ka dirwago fela ge tshepetšo ya auto-assessment e 

thoma ka la 1 Julae.  

  
Tshedimošo ya tlaleletšo ka mokgwa wa dipotšišo le dikarabo e ka hwetšwa go 

wepsaete ya SARS ka fase ga - Tax Season | South African Revenue Service 
(sars.gov.za). Balefela motšhelo ba ka amana le SARS ka Lwazi Chatbot goba ka 

tirišo ya Live Agent go eFiling le tirišo ya SARS MobiApp. 

Khomišinare Kieswetter o ipiletša go balefela motšhelo go ba le ponagatšo le go 

šoma ka nepo ge ba faela dipušetšo tša bona tša motšhelo go kgontšha kamano e 

botse le SARS. “Tirišo ya theknolotši le data e kaonafaditše bokgoni bja SARS bja 

go kgesa mabaka ao go se nago obamelo. Balefela motšhelo ba se ke ba budulela 

https://tools.sars.gov.za/soqs


ditshenyagelo tša bona le go se laodiše tlase letseno la bona go amogela dipušetša 

tša ditšhelete tšeo di sa dumelegago.  Go se akaretše letseno la khirišo ke mohlala. 

Ditiro tše bjalo di tla dira kgonagalo ya gore molefela motšhelo a latofatšwe ka 

bomenetša.”  

SARS e leboga bengmešomo bao ba obamelago le bafana ka data ba leloko la 

boraro bao ba fihleletšego letšatši la thomelo la makgaola kgang la 2024. 

Tshedimošo yeo e filwego ya go nepagala gape yeo e filwego ka nako tshepetšong 

ye e tloga e nolofaletša ditransekšene tša bašomi le SARS ka Setlha sa go Faela. 

Bengmešomo bao le maloko a boraro bao ba sa obamelego ba thatafaletša 

ditransekšene tša bašomi le SARS gomme ba tla šalwa morago bakeng sa tlolo ya 

molao. 
  
Balefela motšhelo ba ka ithutha tše dintši ka ga tirišo ya diplatfomo tša SARS 

tša ditšithale, ka go etela kanale ya SARS TV YouTube go hwetša thuto ka 

botlalo ya di video, goba go etela wepsaete ya SARS go (www.sars.gov.za). 
  
Go hwetša tshedimošo enngwe, ka kgopelo ikgokaganye le SarsMedia@sars.gov.za  

